
ADRODDIAD I FWRDD UCHELGAIS ECONOMAIDD GOGLEDD CYMRU  

25 Mawrth 2022  

 

TEITL: Cynnig i gyflawni Cynlluniau Ynni Ardaloedd Lleol yng Ngogledd Cymru   

AWDUR: Henry Aron, Rheolwr Rhaglen Ynni   

  
 

1. PWRPAS YR ADRODDIAD   
 
1.1. Ceisio cytundeb i Uchelgais Gogledd Cymru gyflawni Cynlluniau Ynni Ardaloedd Lleol (LAEPs) 

yng Ngogledd Cymru. 
  

 
2. Y PENDERFYNIAD A GEISIR  
 
2.1. Bod y Bwrdd yn cytuno i fabwysiadu dull cydgysylltiedig, rhanbarthol o ddarparu'r Cynlluniau 

Ynni Ardaloedd Lleol ar draws awdurdodau lleol y Gogledd dan arweiniad y Swyddfa Rheoli 
Portffolio (drwy Gyngor Gwynedd fel y Corff Atebol). 

 
2.2. Bod y Bwrdd yn cytuno i recriwtio rheolwr prosiect a dau swyddog prosiect i gyflawni'r 

Cynlluniau Ynni Ardaloedd Lleol i'w hariannu gan Lywodraeth Cymru a dirprwyo awdurdod i'r 
Cyfarwyddwr Portffolio, mewn ymgynghoriad â'r Swyddog a151, i gytuno ar y cytundeb 
ariannu grant a gweithredu'r cynnig. 

 
2.3 Bod y Bwrdd yn nodi, yn amodol ar gytundeb ariannu grant, y bydd Llywodraeth Cymru yn 

darparu cyllid grant i dalu costau cyflawni'r cynlluniau ac ar gyfer adnoddau rheoli'r prosiect. 
 
 
3. Y RHESWM DROS Y PENDERFYNIAD   
 
3.1. Mae Llywodraeth Cymru wedi ymrwymo i gefnogi Cynllunio Ynni Ardal Leol (LAEP) ledled 

Cymru ac wedi cynnig dull rhanbarthol cydgysylltiedig o gyflawni. Mae Prif Weithredwyr 
awdurdodau lleol Gogledd Cymru wedi cadarnhau eu cefnogaeth i'r dull hwn ac i'r gwaith 
cyflawni gael ei gydlynu gan Swyddfa Rheoli Portffolio Uchelgais Gogledd Cymru. 

 
3.2. Yn amodol ar gymeradwyaeth Bwrdd Uchelgais Economaidd Gogledd Cymru, bydd rheolwr 

prosiect a dau swyddog prosiect yn cael ei recriwtio i’r Swyddfa Rheoli Portffolio i gaffael a 
chydlynu'r gwaith o gyflawni'r LAEPs.  

 
 
4. CEFNDIR AC YSTYRIAETHAU PERTHNASOL  
 
4.1. Mae Cynlluniau Ynni Ardal Leol (LAEPs) yn cynnwys proses sydd â'r potensial i lywio, llunio a 

galluogi agweddau allweddol ar y newid i system ynni carbon sero net ar lefel ardal awdurdod 
lleol. Gellir cyflawni hyn drwy gyfuniad o leihau allyriadau a dileu allyriadau. Maent yn 
alluogwr hollbwysig ar gyfer datgarboneiddio, ond yn y pen draw eu prif ddiben yw deall yr 

hyn sy'n ofynnol i ardaloedd awdurdodau lleol gyrraedd sero net a sut i gynllunio ar ei gyfer. 
Yn bwysig, maent hefyd yn amlinellu'r hyn sy'n ofynnol gan randdeiliaid allweddol eraill megis 
y sector ynni, y llywodraeth, a'r gymuned leol, ond hefyd pa gyllid, llywodraethu a pholisïau 
sydd eu hangen i sicrhau llwyddiant..   

 
4.2.  Mae LAEPs yn defnyddio dull methodoleg 8 cam y Swyddfa Marchnadoedd Nwy a Thrydan 

(Ofgem) a gefnogir gan asesiad o wahanol fodelau system ynni a galw yn y dyfodol cyn rhoi 
cynllun yn ei le ar gyfer 5 mlynedd cyntaf y LAEP a'r map llwybr i gyflawni sero net erbyn 2050. 
Mae LAEPs wedi gosod gweledigaeth uchelgeisiol wedi'i hategu gan gamau y mae angen eu 
cymryd i gyrraedd targed sero net 2050 ehangach a thymor hwy. Maent yn amlinellu sut y 
bydd y system ynni gyfan yn newid, yr hyn y bydd cynghorau'n ei wneud, a'r hyn sy'n ofynnol 
gan y sector ynni, y llywodraeth, rheoleiddwyr, datblygwyr a'r gymuned leol i gyflawni hyn.  

 
4.3. Mae'r LAEPs yn adeiladu ar waith y strategaethau ynni rhanbarthol, gan ddefnyddio dull 

manylach o adnabod y camau gweithredu i ddatgarboneiddio system ynni leol. 
 
4.4 Mae Llywodraeth Cymru wedi ymrwymo i gefnogi Cynllunio Ynni Ardal Leol (LAEP) ledled 

Cymru. Ei nod yw sefydlu cynlluniau ar gyfer pob ardal awdurdod lleol erbyn diwedd blwyddyn 
ariannol 2023-24.  

 
4.5 Bydd LAEP yn cael ei gynhyrchu ar gyfer pob ardal awdurdod lleol yn y Gogledd (Ynys Môn, 

Gwynedd, Sir Ddinbych, Sir y Fflint a Wrecsam). Mae Conwy eisoes wedi datblygu ei gynllun o 
ganlyniad i fod yn un o ddwy ardal beilot yn 2021-22.  

 
4.6 Yn dilyn cynnig gan Lywodraeth Cymru, ym mis Chwefror 2022, cadarnhaodd Prif Weithredwyr 

awdurdodau lleol y Gogledd eu cefnogaeth i fabwysiadu dull cydgysylltiedig, rhanbarthol o 
ddarparu'r LAEPs. Cytunwyd y byddai'r gwaith o ddarparu LAEPs yn cael ei gydgysylltu gan 
Swyddfa Rheoli Portffolio Uchelgais Gogledd Cymru. 

 
4.7 Mae'r diagram isod yn dangos y model cyflawni arfaethedig: 
 

 
 
 
 

Ymgynghorydd Technegol Llywodraeth Cymru 

Prif Gontractwr

- Ariannwyd gan LlC
- Caffael dan arweiniad 
BUEGC
- Cefnogaeth caffael gan 
ymgynghorydd technegol

Bwrdd Uchelgais 
Economaidd 

Gogledd Cymru

- Tîm rheoli prosiect 
- Cyflogedig gan BUEGC

- Cydlynu cyflawni  LAEP 
ledled y rhanbarth

Awdurdodau Lleol

5. Y FFORDD ARFAETHEDIG YMLAEN   
 
5.1. Mae'r model arfaethedig yn cynnwys Llywodraeth Cymru yn darparu cyllid grant i Uchelgais 

Gogledd Cymru ar gyfer  
 a) darparu pum LAEP gan gyflenwr (i'w gaffael gan Uchelgais Gogledd Cymru) a  
 b) rheolwr prosiect a dau swyddog prosiect o fewn Swyddfa Rheoli Portffolio Uchelgais 

Gogledd Cymru. 
 
 Cyflwyno pum Cynllun Ynni Ardal Leol gan gyflenwr 
 
5.2 Bydd Tîm Rheoli Prosiect Uchelgais Gogledd Cymru yn caffael un cyflenwr i ddarparu'r pum 

LAEP gyda chymorth Ymgynghorydd Technegol a benodwyd gan Lywodraeth Cymru. Disgwylir 
i bob LAEP gostio £100k-110k a bydd yn cael ei ariannu gan grant Llywodraeth Cymru.  

  
5.3 Bydd prif gam y broses caffael yn dechrau unwaith y bydd y Tîm Rheoli Prosiect yn ei le.  
 
 Adnoddau Prosiect  
 
5.4 Pwrpas y swyddi newydd fydd: 

 Rheoli'r gwaith o gyflawni'r pum LAEP 

 Arwain y broses o gaffael cyflenwr i ddarparu'r pum LAEP 

 Cydlynu a chefnogi mewnbwn gan y pum awdurdod lleol 

 Rheoli'r trefniadau llywodraethu a roddwyd ar waith i oruchwylio'r LAEP 

 Darparu capasiti ychwanegol i gefnogi'r gwaith o gyflawni Strategaeth Ynni Ranbarthol 
Gogledd Cymru, ei Chynllun Gweithredu a meysydd gwaith strategol eraill sy'n 
gysylltiedig ag ynni. 

 
5.5 Bydd y rheolwr prosiect a dau swyddog prosiect yn rhan o strwythur PMO presennol Uchelgais 

Gogledd Cymru, gan adrodd i Reolwr y Rhaglen Ynni fel rhan o'r Tîm Ynni. Bydd hyn yn caniatáu 
i dîm rheoli'r prosiect ddefnyddio gwybodaeth a rhwydweithiau presennol y Tîm Ynni a 
galluogi dull cydgysylltiedig o ymdrin â gwaith sy'n gysylltiedig ag ynni o fewn Uchelgais 
Gogledd Cymru, gan gynnwys Rhaglen Ynni'r Cynllun Twf a'r Strategaeth Ynni Ranbarthol. 

 
5.6 Bydd maint a strwythur y tîm rheoli prosiect yn darparu'r gallu i ddarparu LAEPs gan leihau'r 

effaith ar allu Swyddfa Rheoli'r Portffolio i gyflawni prosiectau'r Cynllun Twf. 
 
5.7 Bydd y tri aelod o staff cyfwerth ag amser llawn ar gontractau cyfnod penodol am 24 mis. 

Ystyrir bod angen tymor o 24 mis i gefnogi'r broses o gaffael, darparu a mabwysiadu'r LAEPs. 
Bydd y tîm yn cynnwys: 

 1 x Rheolwr Prosiect: Bydd y swydd hon yn rheoli'r gwaith o gyflawni'r LAEPs ac yn 
cefnogi'r gwaith o gyflawni'r Strategaeth Ynni Rhanbarthol a'r Cynllun Gweithredu. Bydd 
Rheolwr y Prosiect yn rheoli'r ddau swyddog prosiect.  

 2 x Swyddog Prosiect: Bydd swyddogion y prosiect yn cynorthwyo'r rheolwr prosiect i 
gyflawni'r LAEPs a gwaith rhanbarthol arall sy'n gysylltiedig ag ynni (e.e. y Strategaeth 

Ynni Ranbarthol a'r Cynllun Gweithredu). 
 
5.8 Nodir amcangyfrif o gostau'r Tîm Rheoli Prosiect am 24 mis isod. Maent yn cynnwys 10% o 

amser y Rheolwr Rhaglen, gan gynnwys y cyfrifoldebau rheoli llinell a goruchwylio.  
 
 

https://uchelgaisgogledd.cymru/
https://ambitionnorth.wales/


 

 

uchelgaisgogledd.cymru   |   ambitionnorth.wales   

Rheolwr Prosiect (Cyflog, YG a Phensiwn) PS4 £115,903 

Swyddog Prosiect #1 (Cyflog, YG a Phensiwn) S3 £83,109 

Swyddog Prosiect #2 (Cyflog, YG a Phensiwn) S3 £83,109 

Rheolwr Rhaglen Ynni (10%) UR2 £15,602 

Offer swyddfa (desg, gliniadur ac ati)  £4,500 

Gofod swyddfa  £3,000 

CYFANSWM  £305,223 

 
 
 Camau Nesaf 
 
5.9 Os caiff ei gefnogi gan y Bwrdd, y cam nesaf fydd cytuno ar y cynigion cyllid grant gyda 

Llywodraeth Cymru. Unwaith y bydd y cyllid wedi'i sicrhau, bydd y Swyddfa Rheoli Portffolio 
yn bwrw ymlaen â'r broses o recriwtio'r tîm rheoli prosiect. 

 
5.10 Unwaith y bydd adnoddau’r prosiect wedi'i sefydlu, bydd y broses o gaffael a chyflwyno'r 

LAEPs yn dechrau. 
 
Prif Fuddion   

 
5.11 Mae prif fuddion y dull arfaethedig yn cynnwys: 

 Cefnogwyd ac argymhellwyd fel dull gweithredu gan Lywodraeth Cymru 

 Yn cynnwys caffael un cyflenwr drwy'r Swyddfa Rheoli Portffolio 

 Yn caniatáu dull cyson, cydgysylltiedig o gyflawni'r cynlluniau 

 Ysgogi arbedion maint a gwell gwerth am arian 

 Yn caniatáu effeithlonrwydd y ddarpariaeth o ran casglu data ac ymgysylltu â 
rhanddeiliaid. 

 Yn cefnogi aliniad strategol â'r Strategaeth Ynni Ranbarthol ar gyfer y Gogledd 
 

Y Prif Risgiau  
 
5.12 Mae'r prif risgiau sy'n gysylltiedig â'r dull arfaethedig yn cynnwys: 
  

Risg Lliniaru 

Methu recriwtio tîm rheoli prosiect Swyddi i'w graddio ar y lefel briodol i ddenu 
ymgeiswyr 
 

Effeithio ar gyflawni'r Cynllun Twf 
 
 

Bydd y tîm rheoli prosiect yn darparu'r gallu 
angenrheidiol i ddarparu LAEPs a ffrydiau 
gwaith rhanbarthol eraill sy'n cael eu 
cefnogi ar hyn o bryd gan y PMO 

 
 
6. YMGYNGHORIAD A GWBLHAWYD  
 

 Fe wnaeth y Bwrdd Portffolio gadarnhau'r cynigion ym mis Ionawr 2022. 

 Derbyniodd y Cyfarwyddwr Portffolio gadarnhad gan brif weithredwyr yr awdurdodau 
lleol ym mis Chwefror 2022. 

7. GOBLYGIADAU ARIANNOL  
 
7.1 Caiff costau darparu'r LAEPs a chostau'r tîm rheoli prosiect eu talu'n llawn gan arian grant 

Llywodraeth Cymru, yn amodol ar gytundeb cyllid grant. Dylai’r Bwrdd nodi na fydd unrhyw 
gostau diswyddo sy’n gysylltiedig â’r swyddi newydd yn cael eu talu gan grant Llywodraeth 
Cymru. Bydd angen i'r costau hyn gael eu hariannu gan BUEGC. 

 
 
8. GOBLYGIADAU CYFREITHIOL  
 
8.1. Ni chyfyd unrhyw oblygiadau cyfreithiol uniongyrchol o’r adroddiad hwn. 
 
 
 

 

ATODIADAU: 
 

Dim  

 

 

 
YMATEB Y SWYDDOGION STATUDOL 
 

i. Swyddog Monitro – Awdurdod Lletya: 
Mae’r adroddiad yn gosod allan y prosiect arfaethedig a’r cyd-destun cyflogaeth 
mewn modd priodol. 
 
 

ii. Swyddog Cyllid Statudol (Swyddog Adran 151 yr Awdurdod Lletya): 
Rwyf yn fodlon fod yr wybodaeth ariannol sydd yn yr adroddiad yn gywir.  Fel mae’r 
adroddiad yn nodi, byddai oblygiadau ariannol i’r Bwrdd petai angen talu costau 
diswyddo ar ddiwedd y prosiect, ond rwyf yn hyderus byddai modd ymdopi â’r sefyllfa 
hwnnw petai’n codi. 

